
Енергетски ефикасните подобрувања штедат енергија и ги 
намалуваат трошоците 
 

Денес, американскиот Амбасадор Филип Т. Рикер, заедно со Министерот 
за економија Фатмир Бесими, помогнаа да се предаде во употреба 
зграда која е дел од Иницијативата на УСАИД за енергетска ефикасност 
на згради - мрежа за социјална заштита.  Главна цел на проектот е да 
покаже дека инвестициите во енергетски ефикасни надградувања можат 
значително да ја намалат потрошувачката на енергија и трошоците на 
семејствата со ниски приходи во Македонија.  Проектот исто такa ќе им 
помага на македонските семејства со ниски приходи да го подобрат 
својот живот и да ги намалат трошоците за енергија.   
 

Истовремено, инвестирањето во вакви подобрувања може да има 
значително влијание и врз економијата. „Енергетски ефикасните 
надградувања се трудо-интензивни и можат да генерираат значителен број 
на нови работни места во сродните индустрии“, истакна Амбасадорот 
Рикер.  „Овој вид на помош за креирање работни места помага да се 
реши и проблемот со невработеноста во Македонија.“ 

УСАИД започнува нов проект со Хабитат за човештвото, кој ќе се надоврзе 
на достигнувањата постигнати со овој пилот проект.  Целни групи на новиот 
проект ќе бидат седум општини: Карпош, Тетово, Куманово, Струга, 
Прилеп, Велес и Струмица, а ќе се состои од нов модел на финансирање 
кој ќе обезбеди енергетски ефикасните подобрувања во зградите да бидат 
одржливи на долг рок.   
 
БЕЛЕШКА ДО УРЕДНИЦИТЕ:     
Пилот проектот Енергетска ефикасност на згради - Мрежа за социјална заштита е дел од 
една регионална иницијатива на УСАИД. Активностите ги имплементира International 

Resource Group (IRG), со поддршка од центарот за енергетска ефикасност SEVEn од Прага 
и два локални субјекта во Македонија - Хабитат за човештвото Македонија и Тимел Проект. 

Баџак Инженеринг ги спроведе градежните работи, а геодетската фирма СММРИ 
спроведе детални мерења пред и после интервенцијата.  

 
Американскиот народ, преку УСАИД, има инвестирано над 500 милиони долари во 
Македонија, започнувајќи уште од 1993 година. УСАИД имплементира проекти кои 

креираат работни места, ја намалуваат корупцијата и ги подготвуваат македонските 

студенти да станат успешна работна сила. Овие иницијативи го подобруваат квалитетот на 



 
 

 
 

живот и ја поддржуваат транзицијата на Македонија кон стабилна и просперитетна 
демократија. УСАИД обезбедува економска и хуманитарна помош во преку 100 земји во 
светот. За повеќе информации, ве молиме посетете ја веб страницата 

,,http://macedonia.usaid.gov. 

 
 
 


